
Tillaga um gangbrautir á skólaleið barna í Rimahverfi 

Lagt er til að fela umhverfis- og skipulagssviði að merkja sem gangbrautir, með hvítum 
yfirborðsmerkingum (sebrabraut) og umferðarmerki D02.11 báðum megin götu, þær 
gönguþveranir í Rimahverfi sem liggja á megingönguleið barna í Rimaskóla, það er þveranirnar 
yfir Langarima, Berjarima, Flétturima, Hrísrima, Rósarima, Mosarima, Laufrima og 
Sóleyjarima. 

Greinargerð 

Á hverjum morgni gengur stór hópur barna í Rimahverfi sömu leiðina í skólann, eftir 
gangstéttum meðfram Langarima, eftir gönguleiðinni Orminum langa og yfir hliðargöturnar 
sem liggja inn í hverfinu, Berjarima, Flétturima, Hrísrima, Rósarima, Mosarima, Laufrima og 
Sóleyjarima. Þetta eru börn allt niður í leikskóla aldur og svo sex ára gömul börn sem eru mörg 
hver að taka sín fyrstu skref í því að ganga sjálf í skólann. Á leiðinni þvera þau götur á 
gönguþverunum sem eru ekki merktar sem gangbrautir, sem þýðir að þar hafa þau engan 
skilgreindan forgang gagnvart akandi umferð. 

Í leiðbeiningum Vegagerðarinnar um gönguþveranir, sem unnar voru fyrir Vegagerðina og 
Reykjavíkurborg í samvinnu við Samband íslenskra sveitarfélaga og Samgöngustofu, er þetta 
sjónarmið skýrt. Þar segir að það skipti máli að gönguþveranir séu merktar sem gangbrautir 
fyrir þá sem þurfa aðstoð við áttun, til dæmis börn. Þar segir jafnframt að merking 
gangbrautar sé sérstaklega mikilvæg fyrir börn og aðra sem ekki eru öruggir í umferðinni.  

Leiðbeiningarnar taka fram að þó almennt sé miðað við ákveðinn fjölda gangandi vegfarenda 
áður en gangbraut sé merkt, komi til greina að merkja gangbraut á helstu gönguleiðum barna 
milli heimilis, skóla og frístunda og að innan 30 km/klst. svæða sé rétt að merkja gangbrautir 
þar sem hátt hlutfall gangandi eru börn, svo sem við helstu gönguleiðir skólabarna.  

 

Heimild: Vegagerðin. Gönguþveranir – Leiðbeiningar, desember 2014. 

 


